
tapi sablonnja itoe kandaran terdapet, kita ketemoe doea kalih pada politie-politie agent, jang satoe Inlander, jang laen orang Blanda, Saja sengadja kasih nama dan adres palsoe aken maen gila sedikit, dan saja soedah pikir memang maoe mengadep aken terangken nama jang betoel.“

Ini doea anak sabetoelnja masih bisa tambahken lagi sebab-sebabnja, kenapa iaorang mengadep pada commissaris di itoe waktoe. Inilah boekan dari lantaran laen, hanja kerna Johan Liem soedah denger tjeritanja Tan Tjo Lat pada ajahnja, bahoea Hie Seng dan Ke Eng soedah ditangkep. Dengen tergoepoeh-goepoeh ia pergi tjari Willem aken toetoerken apa jang ia denger, dan achirnja ia berdoea pergi ka roemahnja sienshe Ang Pauw Sian dimana kabetoelan istrinja itoe tabib Tionghoa lagi asik tjerita sambil menangis pada bebrapa tetangganja, begimana anak dan soeaminja soedah ditahan oleh politie lantaran ditoedoeh boeat satoe kasalahan jang Hie Seng tida lakoeken.

Willem dan Johan, jang tadinja tida kira marika poenja perboeatan bisa datengken kasoesahan besar pada orang-orang jang tida berdosa, sekarang merasa tida enak

